
Riikkabeaiválggat 2019 Anára gielddass 
 

 

Riikkabeaiválggat doaimmahuvvojit sotnabeaivve 14 beaivve cuoŋománus  2019. 

Ovdajienasteami áigi lea ruovttueatnamis 3.–9.4.2019 ja olgoriikkain 

3.–6.4.2019.  

 

Jienastanvuoigatvuohta  

 

Jagi 2019 riikkabeaiválggain jietnavuoigadahtton olmmoš lea juohkehaš Suoma riikkavuloš, 

guhte maŋimustá válgabeaivve deavdá 18 jagi.  

 

Jienastanvuoigatvuođaregisttar ja almmuhankorte 

 

Juohke jietnavuoigadahtton olbmos merkejuvvojit álbmotregisttarguovddáža 

jienastanvuoigatvuođaregistarii válgalága 18§:s logahallon dieđut, dakkárin go dat leat 

álbmotdiehtovuogádagas bearjadaga 22.2.2019 dmu 24. Álbmotregisttarguovddáš ráhkada 

juohke jienastanvuoigatvuođaregistarii váldon olbmui almmuhankortte ja sádde dan 

poastta fárus maŋimustá  duorastaga 21.3.2019 daid jietnavuoigadahtton olbmuide, geaid 

čujuhus lea dieđus. 

 

Almmuhankortii laktojuvvo logahallan jienasteaddji iežas válgabiirre almmolaš 

ovdajienastanbáikkiin sihke daid čujuhusain ja rabasdoallanáiggiin. 

 

Jienasteapmi 

 

Jietnavuoigadahtton olmmoš sáhttá jienastit válljema mielde juogo ovddalgihtii dahje 

válgabeaivve. Jienastanvuoigatvuođa ii oaččo geavahit áššeolbmo bokte.  

 

Jienasteapmi ovddalgihtii 

Jietnavuoigadahtton olmmoš sáhttá válgabeaivve jienasteami sajis jienastit ovddalgihtii man beare 

almmolaš ovdajienastanbáikkis ruovttueatnamis dahje olgoriikkain. Ovdajienasteapmi ruovttueatnamis 3.-

9.4.2019 ja olgoriikkain 3.-6.4.2019.  

Jienasteapmi válgabeaivve 14.4.2019 

Válgabeaivve jietnavuoigadahtton olmmoš oažžu jienastit dušše dan jienastanbáikkis, mii lea 

merkejuvvon jienastanvuoigatvuođaregistarii ja jienasteaddjái poastta fárus boahtán almmuhankortii. 

Jienastanbáikkit leat rabas dmu 9-20. 

 

 

Jienasteaddji identitehta gávnnaheapmi 

 

Jienasteaddji lea geatnegas ovdan buktit válgadoibmejeaddjái čilgehusa identitehtas. 

Dan gávnnaheami várás jienasteaddji galgá ovdan buktit govalaš áššebáhpára; 

vuodjenkortte, pássa dahje govalaš persovdnakortte. Dárbbu mielde poleslágádusas oažžu 

nuvttá persovdnakortte jienasteami várás. 

 

 

 

VÁLGADOAIMMAHUS 

 

Válgadoaimmahus čađahuvvo sotnabeaivve 14.4.2019 dmu 9.00 – 20.00 vuolde logahallon 

báikkiin. 

  

001  Avvila jienastanguovlu Anára gielddadállu 

003  Dearpmáža jienastanguovlu  Törmäsen keidas 

005  Njellima jienastanguovlu  Erähotelli Nellim 

007  Anára jienastanguovlu Anára skuvla 

008  Gápmasa jienastanguovlu  Kaamasen kievari, ráidodállu visti 

011  Čeavetjávrri jienastanguovlu  Čeavetjávrri skuvla 

 

 

 

Ovdajienasteapmi doaimmahuvvo čuovvovaš ovdajienastanbáikkiin  
  

 

Namma:  Anára gielddadállu 
Uksačujuhus:  Piiskuntie 2 

Poastadoaibmabáiki:  AVVIL 

  

Rabasáiggit:  ga - be 3.-5.4.2019  dmu 9 - 18 

  lá - so 6.-7.4.2019  dmu 10 - 16 

  vu - maŋ 8.-9.4.2019  dmu 9 - 18 

Namma:  Anára sámegirjerádju / Sajos  
Uksačujuhus:  Menesjärventie 2 A 

Poastadoaibmabáiki:  ANÁR 

  

  

Rabasáiggit:  ga - du 3.-4.4. 2019  dmu 10 - 17 

  be 5.4.2019                    dmu 10 - 16 

  vu - maŋ 8.-9.4.2019  dmu 10 - 17 

  

  

Ovdajienastanbiila (girjebusse) johtá čuovvovaččat  
 

beaivemearri   dmu            báiki   čujuhus 

 

Gaskavahkku 3.4.2019          Njellim ja Suoločielgi 

 

3.4. 10.00 – 12.00         Njellima Erähotelli šillju Nellimintie 4230, NJELLIM 

3.4. 14.00 – 20.00         Suoločielgi, Siula šillju SUOLOČIELGI 

 

Duorastat 4.4.2019          Lismá, Menešjávri, Leammi, Gámas 

 

4.4.. 09.00 – 10.00          Lismá   Lismantie 2046 

4.4. 11.00 – 13.00          Leammi / Ahkun Tupa Lemmenjoentie 1030, LEAMMI 

4.4. 13.30 – 15.00          Korpikartano  Meneskartanontie 71, MENEŠJÁVRI 

4.4.               16.00 –  20.00          Kaamasen kievari    Kaamasentie 2855 GÁMAS 

 

Bearjadat   5.4.2019                   Njávdán, Čeavetjávri, Bárttet 

 

5.4.             10.00 – 13.00          Njávdáma gávpi  Sevettijärventie  12200 NJÁVDÁN 

5.4.             13.30 – 15.00          Čeavetjávrri skuvla  Sevettijärventie 9076 

5.4.             15.30 – 16.00          Supru    Sevettijärventie  SUPRU  

5.4.             16.30 – 17.30          Matkapaikka Jounila  Käyräniementie 11  BÁRTTET 

  

Vuossárga  8.4.2019                   Rivdol-Áŋŋel    

 

8.4.. 10.00 – 11.30          Keisilahti  RIVDOL 

8.4. 11.45 – 13.00          Seittimukka  KETTUJOKI 

8.4. 13.15 – 14.30          Terstontie luoddaearru ANGELINTIE 

8.4.               16.00 – 19.00          Áŋŋel   Angelintie 6090 

Ruoktojienasteapmi 

 

Jietnavuoigadahtton olmmoš, gean nákca lihkadit dahje doaibmat lea dan meare rájálaš, ahte 

son ii beasa almmá govttohis váttisvuođaid haga almmolaš ovdajienastan- iige válgabeaivve 

jienastanbáikái, oažžu jienastit ovddalgihtii ruovttustis dan gielddas, man jienastanguovllu 

jienastanvuoigatvuođaregistarii son lea merkejuvvon. Ruoktojienasteapmái vuoigadahtton 

olbmuin seammá dállodoalus ássi oapmahašdivššár sáhttá jienastit ruoktojienasteami 

oktavuođas. Ruoktojienasteapmi doaimmahuvvo soahpamuša mielde ovdajienastanáigge.  

 

Ruoktojienasteapmái vuoigadahtton olmmoš galgá almmuhit dárbbus jienastit ovddalgihtii 

ruovttustis vuosttas válgga oasil maŋimustá maŋŋebárgga 2.4.2019 ovdal dmu 16.00 

Almmuhusa sáhttá bargat čálalaččat dahje telefovnnain t. 040 1945 282 ja gieldda guovddáš 

t. 040 188 7111. Almmuhusa sáhttá jienasteaddji beales bargat su válljen olmmoš. Anára 

gieldda guovddášválgalávdegotti čujuhus lea Piiskuntie 2, 99800  AVVIL. 

 

Skovit čálalaš almmuhusa várás leat oažžumis Anára gielddadálu rávvenbáikkis virgeáigge 

sihke gieldda ruoktosiiddus www.inari.fi 

 

 

Lágádusjienasteapmi 

 

Lágádusjienasteapmi dearvvasvuođaguovddáža buohcciidossodagas, bálvalanruoktu 

Männikkös, bálvalanguovddáš Koivikkos sihke Attendo Aurora dikšunruovttus 

doaimmahuvvo sierra sohppon beivviin ovdajienastanáigge.   

 

Breavajienasteapmi olgoriikkain 

Suomas váldojuvvo atnui breavajienasteapmi olgoriikkain giđa 2019 riikkabeaiválggaid 

rájes. Jietnavuoigadahtton olbmot, geat ásset fásta olgoriikkain, sihke eará 

jietnavuoigadahtton olbmot, geat leat ovdajienastanáigge ja válgabeaivve olgoriikkain, 

ožžot vuoigatvuođa jienastit almmolaš válggain breavain olgoriikkain. Jienasteaddji diŋgo 

ieš materiála. Lassidieđut: https://vaalit.fi/kirjeaanestys 

 

 

ANÁRA GIELDDA GUOVDDÁŠVÁLGALÁVDEGODDI 

 

Pekka Välitalo Anne-Marie Kalla   

ságajođiheaddji  čálli 

